Հ Ի Մ Ն Ա Վ Ո Ր ՈՒ Մ

«ՏՈՒԲԵՐԿՈՒԼՈԶԻ ԴԵՄ ՊԱՅՔԱՐԻ ԱԶԳԱՅԻՆ ԳՐԱՍԵՆՅԱԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՀԱՆՐԱՊԵՏԱԿԱՆ «ՀԱԿԱՏՈՒԲԵՐԿՈՒԼՅՈԶԱՅԻՆ ԴԻՍՊԱՆՍԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՄԻԱՑՄԱՆ ՁԵՎՈՎ  ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Իրավական ակտի ընդունման անհրաժեշտությունը (նպատակը)
Իրավական ակտի ընդունումը պայմանավորված է տուբերկուլոզի դեմ պայքարն առավել արդյունավետ դարձնելու, Հայաստանի Հանրապետության տարածքում տուբերկուլոզի դեմ պայքարի ազգային ծրագրից բխող տուբերկուլոզի դեմ պայքարին ուղղված միջոցառումներն առավել համակարգված իրականացնելու,  ինչպես նաև տուբերկուլոզի կանխարգելման, ախտորոշման և բուժման ոլորտում բժշկական ծառայությունների բարեփոխման անհրաժեշտությամբ:

2. Ընթացիկ իրավիճակը և խնդիրները
 «Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպությունն ստեղծվել է Հայաստանի Հանրապետության կառավարության 2008 թվականի հուլիսի 3-ի «Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպություն ստեղծելու մասին» 703-Ն որոշմամբ և գործունեությունն ուղղված է Հայաստանի Հանրապետության տարածքում տուբերկուլոզի դեմ պայքարի ազգային ծրագրից բխող միջոցառումների կազմակերպմանը, համակարգմանը, դիտարկմանը, Հայաստանի Հանրապետության տարածքում գործող տուբերկուլոզային և հակատուբերկուլոզային ծառայություններին մեթոդոլոգիական օժանդակության ցուցաբերմանը, առողջ վարքագծի վերաբերյալ գիտելիքների քարոզչությանը:  

«Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերությունն ստեղծվել է Հայաստանի Հանրապետության առողջպահության նախարարի 1998 թվականի հունվարի 26-ի թիվ 37 հրամանի համաձայն՝ ՀՀ առողջապահության նախարարության «Հանրապետական հակատուբերկուլյոզային դիսպանսեր» պետական ձեռնարկության վերակազմավորման ճանապարհով և հանդիսանում է վերջինիս իրավահաջորդը:
 «Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերությունը հանդիսանում է Հայաստանի Հանրապետության տարածքում տուբերկուլոզի դեմ պայքար իրականացնող ամենախոշոր կազմակերպությունը: Վերջինս իրականացնում է տուբերկուլոզային հիվանդությունների ախտորոշում, տուբերկուլոզով տառապող անձանց մասնագիտացված ամբուլատոր-կոնսուլտատիվ, ստացիոնար համալիր բուժական, կանխարգելիչ  վերականգնողական ծառայությունների մատուցում, սոցիալ-հոգեբանական վերականգնում, ինչպես նաև մի շարք այլ գործառույթներ, որոնց նպատակն է բնակչությանը բժշկական օգնության և ծառայությունների մատուցումը: 

Ըստ էության, «Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպության և «Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերության գործունեության նպատակը նույնն է, սակայն նրանց՝ տարբեր կազմակերպություններ հանդիսանալու հանգամանքը էականորեն դժվարացնում է աշխատանքային և այլ գործընթացների  կազմակերպումը, աշխատանքը որոշ առումով փոխկապակցված չի լինում,  ինչն իր հերթին անդրադառնում է բնակչությանը մատուցվող բժշկական օգնության և սպասարկման ծառայությունների որակի, տուբերկուլոզի կանխարգելման աշխատանքների իրականացման և համակարգման վրա, տուբերկուլոզի դեմ պայքարին ուղղված միջոցառումների իրականացման, կազմակերպման և այլ հարցերի վրա:
3.  Կարգավորման նպատակը և բնույթը

Ներկայացվող որոշման նախագծի նպատակն է «Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպությունը վերանվանել «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպություն և Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերությունը վերակազմակերպել` միաց​​նելով վերանվանված «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպությանը, ինչի արդյունքում կդադարեցվի Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերությունը և դրա իրավունքները և պարտականությունները կփոխանցվեն  վերը նշված պետական ոչ առևտրային կազմակերպությանը, որի լիազորությունների մեջ կմտնի ինչպես տուբերկուլոզի դեմ պայքարի ազգային ծրագրից բխող միջոցառումների իրականացումն, այնպես էլ բժշկական օգնության և սպասարկման ծառայությունների մատուցումը և դա կապահովի տուբերկուլոզի դեմ պայքարի փոխկապակցված և արդյունավետ իրականացումը` ըստ այդմ ապահովելով  բժշկական օգնության և սպասարկման որակի բարելավում, տուբերկուլոզով հիվանդների որակյալ և արդի բժշկական օգնության և սպասարկման կազմակերպում, ֆինանսական միջոցների արդյունավետ և նպատակային օգտագործում: 
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի կողմից: 

5. Իրավական ակտի կիրառման դեպքում ակնկալվող արդյունքը

Աշխատանքների արդյունավետ կազմակերպման, բԺշկական ծառայությունների որակի բարելավման նպատակով Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերության միացման ձևով վերակազմակերպում և արդյունքում տուբերկուլոզի դեմ պայքարի համապարփակ ծառայություններ մատուցող ազգային կենտրոնի առկայություն:
ՏԵՂԵԿԱՆՔ

«ՏՈՒԲԵՐԿՈՒԼՈԶԻ ԴԵՄ ՊԱՅՔԱՐԻ ԱԶԳԱՅԻՆ ԳՐԱՍԵՆՅԱԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՀԱՆՐԱՊԵՏԱԿԱՆ «ՀԱԿԱՏՈՒԲԵՐԿՈՒԼՅՈԶԱՅԻՆ ԴԻՍՊԱՆՍԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՄԻԱՑՄԱՆ ՁԵՎՈՎ  ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽUԵՐԻ ԵՒ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱUԻՆ
«Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպությունը վերանվանելու և «Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերությունը միացման ձևով  վերակազմակերպելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք
«ՏՈՒԲԵՐԿՈՒԼՈԶԻ ԴԵՄ ՊԱՅՔԱՐԻ ԱԶԳԱՅԻՆ ԳՐԱՍԵՆՅԱԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՀԱՆՐԱՊԵՏԱԿԱՆ «ՀԱԿԱՏՈՒԲԵՐԿՈՒԼՅՈԶԱՅԻՆ ԴԻՍՊԱՆՍԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՄԻԱՑՄԱՆ ՁԵՎՈՎ  ՎԵՐԱԿԱԶՄԱԿԵՐՊԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Տուբերկուլոզի դեմ պայքարի ազգային գրասենյակ» պետական ոչ առևտրային կազմակերպությունը վերանվանելու և «Հայաստանի Հանրապետության առողջապահության նախարարության «Հանրապետական հակատուբերկուլյոզային դիսպանսեր» փակ բաժնետիրական ընկերությունը միացման ձևով  վերակազմակերպելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտ ընդունել անհրաժեշտ չէ:

